
Naalakkersuisut Aatsitassanut inatsimmut UPA 14-imut allannguutissatut siunnersuummik
saggummiussinissamut pisussaaffilernegarnissaat pillugu Inatsisartut aalajangiussassaattut
siunnersuut, taamaalilluni uran aamma thorium atominit gaartartuliornermi atortussiassatut
nassuiarnegartussanngorlugit aamma suliareqqgitaanatik saffiugassatut (ore)
pissuseqartillugit, taamaalilluni inatsimmi atortussiassat radiop ginngornerinik
navianartunik akullit atortussiassallu allat ersarissumik immikkoortinnegaleqqullugit,
avatangiisinut tunngasutigut piumasagaatit eqgarsaatigalugit tamatumani aamma
ilanngullugit piiaanermit sinnikorineqgartut (tailings) aammalu piiaaffiusimasup
matunegarnerani igitassat.

(Inuit Atagatigiit Inatsisartuni ilaasortaatitaat)

Inuit Atagatigiit Inatsisartuni ilaasortaatitaasa matumani siunnersuutigaat aatsitassat pillugit inatsit
allanngortinneqgassasoq allannguinermilu uran aamma thorium atominit gaartartuliornermi

atortussiassatut nassuiarnegartussanngornegassasut.

Siullermik ATASSUT-mit nassuerutigissavarput assut assorsuaq paasiuminaatsikkatsigu Inuit

Ataqgatigiit aatsitassat pillugit politikkikkut ganoq inissisimanersut.

Siorna Naalakkersuisuunerminni uranisiornissaq aqqutissiuuppaat ullumikkullu
illuatungiliuttuunerminni uranitalinnik attueqqusinngilluinnarneq ataannagqullugu

tamaviaalernikuullutik.

Inuit Atagatigiit siuttuuffigisaannik aatsitassanik uranitalinnik allanillu radiop ginngornitalinnik
aatsitassarsiortogarsinnaanera siunertaralugu Narsap eqgaani Kuannersuarni ingerlatseqatigiiffik

Greenland Minerals and Energy arlaleriarlugu Naalakkersuisunit akuersissutinik tuninegartarpoq,

massakkullu akuersissutinik tunniussisimasut mumingarluinnaanik siunertagalersimallutik

Inatsisartuni matuminnga siunnersuuteqgarput.

Inuit Atagatigiit aperisariagarpagut taamatut iliornerminni nunatta aningaasaliiffigiumaneqgarneranut
iliuusertik pitsanngorsaataasussatut takorloorneraat? Inuit Atagatigiit piareersimasimassapput

suliffeqarfik aningaasartuutigisimasaminik matussuseeqqusilluni piumasaqalissappat?

Allatut ajornartumik Inuit Atagatigiit erseqqgissaateqarnissaannik taamatut piumaffigisariagalerpagut
apeqqutinut taamak pingaarutegartigisunut taamak sangujoraartigisumik naalakkersuinikkut
ingerlatsineq inuiagatigiinnut arlaannaatigulluunniit iluaqutaanavianngitsoq Inuit Atagatigiit
namminneerlutik nalussagunanngimmassuk aammalu unneqgarissumik suniarnertik

erseqgissartariagarmassuk.

Annilaangasaarinerit, ersisaarinerit allaallu paasissutissanik eqgqunngitsunik innuttaasunut
ataavartumik siaruarterinerit pissutigalugit aalassassimaarneq annertoorujussuag ulluni makkunani
nunatsinni inuiagatigiinnguanut allaat avissaartuunnermik kingunegarpog, tamanna Inuit Atagatigiit

peqataaffigilluinnarmassuk unneggarissumik nassuitsumillu innuttaasunut kiinnertogartariagarpog.

ATASSUT-mit ilanngullugu nassuerutigissavarput assut magaasigatsigu namminersorneq pillugu
inatsisip ilusilersornegarnerani aammalu kingusinnerusukkut aatsitassat pillugit inatsit aammalu
suliniutinut annertuunut pillugit inatsit Inatsisartuni partiit mikisualutsigut assigiinngitsunik

piumasaqartaraluarluta, suliarinninnitsinni ataatsimoorluta illiniliogatigiinnerput.

Tamannali uniffigissanngilarput, matumani tupaallaatigeqgisatsinnik Inuit Atagatigiit nunatsinni
uranisiortogarsinnaaneranik misissuisitsinermi siuttooriarlutik massakkut siunnersuutigimmassuk
aatsitassat uran aamma thorium atominit gaartartuliornermi atortussiassatut
nassuiarneqartussanngorlugit aamma suliareqgitaanatik saffiugassatut (ore) pissuseqartillugit,
taamaalilluni inatsimmi atortussiassat radiop ginngornerinik navianartunik akullit atortussiassallu

allat ersarissumik immikkoortinnegaleqqullugit, avatangiisinut tunngasutigut piumasagaatit

eqgarsaatigalugit tamatumani aamma ilanngullugit piiaanermit sinnikorinegartut (tailings) aammalu

piiaaffiusimasup matunegarnerani igitassat.

Inuit Atagatigiit qulequtsiussaat matumani tamaat issuarparput paatsuunganerput
minnerulersinnaaniassammat taasissutissamik taamaattumik sagqummiussinerminni Kuannersuarni
sumiiffinnilu allani uranimik aatsitassanillu allanik ulorianartumik ginngornilinnik
piiaasogarsinnaanissannik unitsitsilluinnartogarnissaanik piumasagaatigalutik aatsitassat pillugit
inatsimmik allannguisogarnissaanik siunnersuutegarnerminni immikkoortitsilernissamik

piumasagaataat sumut atornegassanersoq tamatta paasisinnaasatsinnik nassuiaategarniassammata.

Aatsitassassarsiornermut inatsisip ilusilersornegarnera Inuit Atagatigiit peqataaffiginikuugamikku
eqgaamassajunnarsivaat inuit, uumasut avatangiisillu illersorneqgarnissaat qulakkeerniarlugu
piumasaqaatit sakkortoorujussooreertut, taamaammat ATASSUT-mit matumani
siunnersuutiginegartoq naapertussallugu pisariagarsorinngilarput — isumannaallisaaneq annertooq

pioreerpoq.

Taamatut ogaaseqarluta ATASSUT-mit inassutigissavarput siunnersuut ilalernegassanngitsoq

taamatullu ilusegarluni aappassaaneerneqassasoq.



